
Shri Sarasvati saptakam

శ్రీసరస్వతీసప్తకమ్

విహసన్తీ వరవదనే ! రతిమతిమేధాం చ సుధాం చ వికిరన్తీ ।
అజ్ఞానావృతగాత్రం   స్వకృపాపాత్రం  విధేహి మామీశే ॥ ౧॥
వితరన్తీ శం,వాదం వాచి, విషాదం వినాశయ చజ్ఞానమ్  ।
వితరాపూర్వాహ్లాదం , జహి మతిసాదం ప్రసీద  వాగీశే !॥౨॥
కలయన్తీ హృది హారం హీరకసారం ప్రభాం  ప్రవర్షన్తీ    ।
రచయ స్వీయవిహారాగారం హృదయం మదీయమయి ధీశే !॥ ౩॥
దీనోద్ధారం  కారం మాతః !పారం నయాశు వినతోఽహమ్ ।
దుర్వృత్తీనాం కదనం కురు మే వదనం సదా స్వకం సదనమ్ ॥ ౪॥
అర్పయ సదయాం దృష్టిం  సపది సమర్పయ చ శాస్త్రసమ్బోధమ్  ।
సన్తర్పయ మమ చాన్తర్వరదే ! వరదేవి !పాహి దాసస్తే ॥ ౫॥
సార్తస్వరాణాం త్వము చేన్న మాతః !
కార్తస్వరాబ్జాసనసన్నివిష్టే  ! ।

అజ్ఞాననాశం  కురుషే స్వకానాం,
కా నామ వామా న పునశ్చ శక్తిః  ॥౬॥

మాతస్త్వదీయపదపఙ్కజకల్పితాశో,

దాసోఽస్మి తే చ జగతో నితరాం నిరాశః ।
సద్యః ప్రసీద  శరణే తవ బద్ధపాశః

క్రన్దామి   మేఽపి తనుతాం హృది సత్ప్రకాశమ్ ॥ ౭॥
ఇతి రామకృపాలు ద్వివేదీ సాహిత్యాచార్యస్య విరచితం

శ్రీసరస్వతీసప్తకం  సమ్పూర్ణమ్  ।

